
				এই পাতাটির মুদ্রণ সংশোধন করা প্রয়োজন। 
অমর প্রেম |
৬৩ অমর। মেয়ে হয়েও তুমি ‘স্যারকে সুখী করূতে পাবে। চেষ্টা করলে কি না হয় ?
লতিকা। কিন্তু আমি তাে কোন পথ দেখতে পাচ্ছিনে। বাবার দুশ্চিন্তার সীমা সেই, দুঃখের শেষ নেই। তবু সমস্ত দুঃখ তিনি মুখ বুজে সহ্য কচ্ছেন।
আমি সব দেখছি, সব বুঝছি—অথচ কিছুই করতে পারছি নে, বরং দিন দিন তার দুশ্চিন্তা বাড়িয়েই তুলছি।
শেষের কথাটা বলিয়া লতিকা মুখ নত করিল। অমর লতিকার লজ্জিত মুখভাব লক্ষ্য করিয়া বলিল, লতু, তুমি মিথ্যা ক্ষোভ কোরাে না ; মিথ্যা লজ্জা পরিত্যাগ কর। বরং যাতে তুমি সংসারের সাহায্য করতে পার তারই চেষ্টা কর ।
লতিকা মুখ তুলিয়া ধীরে ধীরে বলিল, কি করে করব, তুমি বলে দাও, অমর-দা। তুমি ছাড়া ভরসা দেবারও তাে কেউ নেই আমাদের।
অমর একটু ম্লান হাসিয়া বলিল, আমি আর কি কতে পাছি লতু। স্যারের কাছে যে অমূল্য জিনিষ পেয়েছি তার জন্য চিরজন্ম যদি তার সেবা করি, তাহলেও বেশী কিছু করা হয় না। তাঁর কাছে যে শুধু জ্ঞান বা শিক্ষা পেয়েছি তা নয়। সঙ্গে সঙ্গে তার স্নেহও পেয়েছি। সে স্নেহ যে কি তাতে তুমি খুব জান। | লতিকা কৃতজ্ঞ দৃষ্টিতে অমরের পানে চাহিয়া বলিল, তুমিই তাহলে বলে দাও কি করে আমি বাবার অন্ততঃ কিছু দুঃখ লাঘব করতে পারি।
অমর বলিল, তার দুঃখ বা দুশ্চিন্তা সবই তাে তােমাদের জন্থ।

